
Lei 5/2010, do 23 de xufio, pola que se establece e regula unha rede de apoio & muller
embarazada.

Ultima version

Preambulo

A Lei 7/2004, do 16 de xullo, galega para a igualdade de mulleres e homes, establece no seu
artigo 3 o dereito & maternidade, considera esta como un ben insubstituible e precisa que todas
as cargas e coidados que supén o embarazo, o parto, a crianza e a socializacion dos fillos deben
recibir axuda directa das instituciéns publicas galegas, co fin de que non constitlia unha situacion
gravosa para as mulleres.

Esta lei é o resultado dunha iniciativa lexislativa popular promovida por miles de galegas e
galegos; iniciativa que sup6n unha chamada de atencion sobre o dificil que lles pode resultar a
determinadas mulleres levar adiante o embarazo, particularmente a aquelas que se atopan en
risco de exclusion social ou que padecen algunha discapacidade ou que son menores de idade ou
que son inmigrantes ou que se atopan cursando estudos.

E unha realidade que moitas mulleres se ven condicionadas a interromper o seu embarazo por
falta de apoios; noutros casos, ainda que prosigan coa xestacion, o0 embarazo desenvélvese nun
contexto de precariedade psicoléxica ou material impropio do chamado Estado do benestar.

A falta de apoios para que mulleres en situacién de precariedade prosigan, en condicions
axeitadas, co seu embarazo constitle un atentado 4 igualdade e a liberdade. A sensu contrario, a
promulgacién desta lei favorece, consonte o disposto no artigo 9.2 da nosa Constitucion, a
remocion dos obstaculos que impiden ou dificultan os devanditos valores. Asi, con esta lei
favorécese a liberdade de eleccion, liberdade de eleccion para ser nai, sen que a lei cuestione
ningunha opcion alternativa ou diverxente. E con esta lei favorécese tamén a igualdade entre as
mulleres ou, se é o caso, entre as parellas, xa que a nhorma esta orientada a que a maternidade
non estea ao alcance tan sé das persoas con recursos. Favorece, por suposto, a igualdade real
de oportunidades, pois esta orientada a que o embarazo non sexa un lastre para a insercion
sociolaboral das mulleres, en igualdade de condicidns cos homes; e, ao tempo, favorece tamén a
igualdade de insercién sociolaboral entre aquelas e aqueles que optan pola maternidade e pola
paternidade, por unha banda, e entre aquelas outras persoas que tamén lexitimamente desbotan
esa posibilidade, pola outra.

A norma incide na informacion, xa que a experiencia demostra que é precisamente a falta de
informacidén sobre a existencia de recursos 0 que, en moitos casos, lles impide &s mulleres
acceder a estes.

A lei insirese na idea do «pluralismo do benestar» ou da «sociedade do benestar», isto €, na idea
de que o apoio as persoas en situacion de dificultade debe vir dos mais diversos actores e
entidades, co fin de evitar o que se poderia cualificar de «egocentrismo competencial».

Cabe dicir tamén que a lei ten o valor engadido de revalorizar a maternidade, ou concretamente a
figura da muller xestante, e de facer ver que o camifio da igualdade non se ten por que transitar
con renuncias innecesarias.

A Constitucion espafola, no seu artigo 39 e no @mbito dos principios reitores da politica social e
econdmica, establece que os poderes publicos aseguran a protecciéon social, econémica e
xuridica da familia, a proteccion integral dos fillos, iguais estes ante a lei independentemente da
sUa filiacion, e da sUa nai, sexa cal sexa o seu estado civil.

Asi mesmo, con base no disposto no artigo 148.1.20 da vixente Constitucion espafola e nas
previsions recollidas no Estatuto de autonomia no seu artigo 27.23, onde se recollen como
competencias exclusivas da Comunidade Autonoma as materias de asistencia social, a Xunta de
Galicia asumiu esas competencias e ao seu amparo aprobase esta lei.

Por todo o exposto o Parlamento de Galicia aprobou e eu, de conformidade co artigo 13.2° do
Estatuto de Galicia e co artigo 24 da Lei 1/1983, do 23 de febreiro, reguladora da Xunta e da sta
Presidencia, promulgo en nome de El-Rei a Lei pola que se establece e regula unha rede de
apoio a muller embarazada.

Artigo 1°.-Obxecto da lei.

Esta lei ten como obxecto dispofier dun marco xuridico de actuacion da Xunta de Galicia no
ambito da proteccion e da atencion social & maternidade, co fin de establecer as medidas e
actuacions encamifiadas a garantir e a preservar o dereito da muller xestante a culminar o seu
embarazo, a ser apoiada socialmente nesa decisién e a ser informada dese dereito e dos
programas e mecanismos de apoio dispostos ao seu favor, asi como do dereito & vida en
formacion desde a concepcion, e a que se propicie o establecemento dos medios necesarios de
caracter social, xuridico, educativo, sanitario ou asistencial que permitan conseguir esta
finalidade.

Artigo 2°.-Ambito de aplicacion.

Seré& beneficiaria das actuacions desta lei toda muller con domicilio, traballo ou residencia na
Comunidade Auténoma de Galicia que por razén das sUas circunstancias persoais ou sociais
poida acceder aos beneficios e servizos establecidos nesta lei e a aqueles outros que no seu
desenvolvemento posterior puidesen establecerse.

As disposicions contidas nesta lei tamén lle seran de aplicacion a toda a Administracion publica
e a calquera entidade de titularidade publica ou privada que preste servizos sociais ou
sanitarios no ambito territorial da Comunidade de Galicia.

Artigo 3°.-Dereito de informacion.

1. Toda muller xestante ten dereito a ser informada de xeito personalizado, suficiente e
comprensible das axudas e dos apoios establecidos nesta lei e dos que puidese beneficiarse
para culminar a sGia xestacion, en consideracion das slas caracteristicas persoais, sociais e
econdmicas.

Calguera persoa, independentemente do seu sexo, idade e condicidn, podera solicitar a
informacion prevista nesta lei.

2. As administracions publicas de Galicia informaran a muller embarazada da existencia desta
rede de apoio desde os distintos centros sanitarios, sociais e educativos. Co fin de alcanzar a
méaxima difusién desta informacion, a Xunta elaborara unha guia de recursos, apoio e
asistencia que contera, polo menos, a seguinte informacion:

-ldentificacion dos centros, as prestaciéns e as axudas as que pode acceder a muller desde a
acreditacion do seu embarazo.

-As medidas & disposicion da muller embarazada ou das nais para acceder ao emprego, a
formacion, as rendas minimas de insercién social ou en materia de residencia.

3. A Xunta, no marco da slUa competencia, promovera as condicions necesarias e a correcta
adecuacion da prestacion dos servizos sociais para que 0s principios e dereitos recofecidos
nesta lei sexan obxecto dunha aplicacion real e efectiva.

Asi mesmo, a Xunta elaborara un cédigo de boas practicas que promova os valores, os dereitos
e 0s principios éticos neste ambito dos servizos sociais, divulgara o seu contido e fomentara o
seu uso para conseguir o funcionamento correcto dos servizos sociais.

4, Do mesmo xeito, estendera a dita proteccién ao ambito das politicas de inclusién social,
establecendo para iso medidas especificas, programas e actuaciéns encamifiadas & tutela e a
integracion social das mulleres xestantes que se atopen en situacion de risco ou de exclusion
social.

5. De acordo cos principios establecidos, a orientacion das politicas de atencion social a
maternidade quedara estruturada conforme as seguintes directrices:

a) A valoracién e a concienciacion social do apoio & maternidade e da proteccion do dereito &
vida en formaciéon como presuposto de implementacion do Estado do benestar social da
Comunidade galega.

b) O fomento transversal das politicas sociais de proteccion & maternidade e a sla respectiva
organizacioén e instrumentacion.

c) A realizacion dunha politica preventiva e educativa neste ambito que inclia medidas
informativas e formativas dirixidas & infancia e & adolescencia fundamentalmente.

d) A prioridade do dereito de informacion e acceso as politicas asistenciais neste ambito.

e) O fomento das medidas e dos programas de inclusion social e de insercion sociolaboral das
mulleres xestantes tendentes a garantir a sta autonomia persoal e patrimonial fronte a
situacions de vulnerabilidade ou de exclusion social.

f) A promocion de medidas de apoio & crianza dirixidas a familias nas que existan especiais
dificultades para o exercicio das responsabilidades parentais.

g) A promocién da acollida e da adopciéon como alternativas eficaces para permitirlle & muller
xestante seguir adiante co embarazo.

Artigo 4°.-Prioridade nas politicas sociais da Xunta.

Nas politicas sociais, a Xunta de Galicia establecera a prioridade das mulleres embarazadas
sen recursos econdémicos para acceder as prestacions e axudas das que se trate.

Artigo 5°.-Beneficiarias.

1. Mulleres xestantes en especial situacion de risco.

1.1. Consideraranse mulleres xestantes en especial situacion de risco aquelas xestantes que
por motivos de idade, cultura, salde, situacion socioecondémica, situacion de exclusion social,
ou calquera outra circunstancia persoal ou social, atopen especificas dificultades para levar a
cabo o embarazo.

1.2. En todas as politicas asistenciais e informativas da Comunidade galega establecerase
como prioridade a atencion as mulleres xestantes en especial situacion de risco para accederen
as prestacions, axudas ou programas de actuacién de que se trate, sempre que sexan
adecuadas & sUa situacion.

A Xunta de Galicia, no ambito das sllas competencias, establecera programas de actuacion
encamifiados a proteccion das mulleres xestantes en especial situacion de risco.

2. Mulleres xestantes menores de idade.

2.1. Toda muller xestante menor de dezaoito anos tera dereito a unha asistencia especifica que
incluird, polo menos, as seguintes prestacions:

a) Educacion para a maternidade.

b) Apoio psicoléxico antes e despois do parto.

¢) Intervencion familiar.

d) Apoio para facilitar a sia formaciéon na etapa do ensino obrigatorio.

e) Formacion afectivo-sexual.

2.2. A muller xestante menor de idade, durante o proceso de xestacién e posteriormente, no
caso de que se fixera cargo da atencion do seu fillo, tera dereito a flexibilizacion temporal do
periodo de escolarizacion. As autoridades educativas velaran polo perfecto cumprimento desta
prevision e arbitraran os medios e as medidas necesarias para facer posible a optimizacién do
rendemento académico da embarazada de forma compatible coas esixencias derivadas do
embarazo e da maternidade. Tamén se lle recofiece 0 mesmo dereito ao pai menor de idade
que poida xustificar un comportamento de paternidade responsable.

A consellaria competente arbitrard os instrumentos de apoio necesarios para facer posible a
continuacién dos estudos por parte da menor de idade embarazada e do pai, se é o caso, de
forma compatible coas esixencias derivadas do embarazo e coas obrigas derivadas da
maternidade e da paternidade.

3. Mulleres xestantes que se atopan cursando estudos.

Para as mulleres embarazadas menores de trinta anos que se atopen cursando estudos
implantarase un réxime especial de proteccion e unha asistencia especifica que incluira, polo
menos, as mesmas prestacions que para as embarazadas menores de idade se establecen nas
alineas anteriores.

4. Mulleres xestantes con discapacidade.

4.1. A Xunta de Galicia velara polo cumprimento dos dereitos das mulleres xestantes con
discapacidade ou con incapacidade xudicial para protexer a sta maternidade.

Deberanselles proporcionar as axudas, apoios e asistencia necesarios, desde o inicio do
embarazo, en funcién da sta discapacidade ou incapacidade xudicial.

4.2. Asi mesmo, deberanselles prestar, en funcién das slas necesidades, 0s apoios e servizos
precisos que lles permitan exercer as slas responsabilidades na crianza dos fillos do xeito mais
apropiado.

5. Mulleres xestantes inmigrantes.

5.1. A Xunta de Galicia garantird o acceso das xestantes inmigrantes aos servizos sociais en
condicions de igualdade, sen que caiba ningunha discriminacién pola sta condicion de
inmigrante.

5.2. No suposto de non comprender ningin dos idiomas oficiais da Comunidade Auténoma
galega, a Xunta de Galicia pofiera 4 disposicién da xestante inmigrante todos os medios
necesarios que lle faciliten recibir a informacion dos dereitos e prestacions recollidos nesta lei
nun idioma que lle sexa comprensible.

5.3. A Xunta de Galicia garantird a prioridade das xestantes nos programas de integracion
social e laboral dirixidos as persoas inmigrantes.

Artigo 6°.-Dos recursos.

1. Coa finalidade de favorecer a maxima difusion da informacién prevista nesta lei, a Xunta de
Galicia elaborara unha guia de recursos, apoio e asistencia a maternidade co seguinte contido
minimo:

a) A identificacion dos centros, as prestacions e as axudas as que pode acceder a muller
xestante desde que acredite o0 seu embarazo.

b) As medidas & disposicion das mulleres xestantes ou das nais para 0 acceso ao emprego, a
formacion, &s rendas minimas de insercidn ou a outras prestacions sociais.

¢) A relacién de entidades de interese xeral que, ho ambito da Comunidade Auténoma galega,
colaboran para a consecucioén dos fins previstos nesta lei.

2. As convocatorias de axudas que efectie a Xunta de Galicia en materia de servizos sociais
deberan considerar a circunstancia prioritaria de que algunha das beneficiarias sexa unha
muller xestante, sempre que as destinatarias desas axudas sexan persoas fisicas ou familias.
Para estes efectos, computarase que a unidade familiar da que forme parte a muller
embarazada esta integrada por un ou mais membros adicionais desde o0 momento da
fecundacién, dependendo do numero de fillos que espere, sempre que na aplicacién desta
formula se obtefia un maior beneficio.

Para a xustificacién do dito extremo, achegarase certificacion médica que acredite 0 embarazo
no momento da presentacién da solicitude de axuda.

Se a nai xestante non forma parte da unidade familiar, entenderase que, polo feito de estar
embarazada, a constitle para os efectos que prevé esta lei.

O disposto nesta alinea 2 sera aplicable tanto as axudas financiadas integramente pola Xunta
de Galicia como a aquelas que se financian total ou parcialmente por medio de fondos
procedentes do Estado, sempre que este computo non se opofia ao disposto na normativa
reguladora do fondo de orixe.

3. A Xunta de Galicia podera concertar o desenvolvemento dos labores de informacion, apoio e
asistencia previstos nesta lei con entidades privadas sen animo de lucro que tefian os fins de
asistir, apoiar e informar as mulleres xestantes, co fin de asegurar que a dita atencion se cubra
nas catro provincias da Comunidade Autonoma galega, incluso a través da constitucion de
equipos itinerantes de apoio, informacion e asistencia as mulleres xestantes.

Valorarase que as ditas entidades conten con equipos formados por profesionais con formacién
en calquera das areas pedagoxicas, psicoléxicas, sociais e educativas que lles proporcionen as
mulleres xestantes atencién pedagoxica, psicoldxica, social e educativa. Estes equipos
contaran coa cooperacion e co apoio técnico da Administracién da Comunidade Autonoma.

4, A Xunta de Galicia fomentara prioritariamente programas de apoio & crianza destinados a
familias con dificultades no exercicio das funciéns parentais. Tamén impulsara, a través da
sensibilizacion social e das prestacions necesarias, a acollida familiar e a adopciéon como
alternativas efectivas de integracion familiar en todos 0s supostos nos que asi o requira o
interese superior dun menor.

Asi mesmo, a Xunta de Galicia pofierd a disposicion das nais xestantes a informacion esencial
sobre as medidas de apoio a maternidade e & crianza, asi como as posibles medidas de
proteccion, en especial a acollida familiar e a adopcién, en caso de que manifesten, en calquera
momento, que non poden facerse cargo da crianza tras 0 nacemento.

A Xunta, no ambito das slas competencias, adoptara as medidas necesarias para axilizar a
toma de decisibns nos expedientes de proteccibn de menores, e, para tal efecto,
incrementaranse os medios materiais e humanos destinados a tramitacion dos ditos
expedientes e estableceranse medidas de revision e control de calidade para elaborar

propostas tendentes a axilizar a sta tramitaciéon e a mellorar a sGa xestién.

O Consello da Xunta adoptara as medidas necesarias para previr o abandono de menores e
establecera as vias para que, naqueles supostos nos que este poida producirse, os titulares da
patria potestade ou os gardadores accedan con facilidade ao sistema de proteccion de menores
e reciban unha rapida resposta deste.

5. O Consello da Xunta facilitara a creacion de redes de voluntariado de apoio as mulleres
xestantes que as asistan durante a xestacion e nos primeiros meses tras o nacemento, igual
gue apoiara as xa existentes.

Estableceranse regulamentariamente os requisitos que deberan cumprir as persoas ou as
entidades, asi como os criterios de valoracion que se aplicaran para a sUa seleccién e os
beneficios que, se € o caso, lles poidan conceder.

Artigo 7°.-Confidencialidade.

Todas as persoas fisicas ou xuridicas, asi como as entidades publicas ou privadas que exerzan
actividades de asistencia, apoio e informacion, de acordo co disposto nesta lei, deberan manter
a debida reserva e confidencialidade sobre calquera das informacions obtidas como
consecuencia das ditas actividades. O incumprimento desta obriga sera sancionado de acordo
co disposto na normativa vixente.

As administracions publicas poderan cederse os datos de caracter persoal necesarios para
proporcionarlles as nais unha cobertura integral das stas necesidades.

En todo caso, debera cumprirse o disposto na Lei organica 15/1999, do 13 de decembro, de
proteccion de datos de caracter persoal, e a hormativa que a desenvolve.

Artigo 8°.-Da informacion qlue se debe facilitar.

1. En todos os centros asistenciais e sanitarios radicados na Comunidade Auténoma galega,
sexa cal sexa a sUa titularidade, asi como naqueles centros dependentes da Xunta de Galicia
gue presten labores de informacion, facilitardselles as mulleres xestantes e as suas familias a
informacion bésica prevista nesta lei.

2. A informacion basica incluird unha guia de recursos de apoio e asistencia a maternidade.
Nela figurara, de xeito destacado, o teléfono de acceso xeral e gratuito previsto no artigo 9
desta lei.

3. Asi mesmo, a informacion que se lles facilite &s mulleres xestantes incluira toda aquela
necesaria e Util ante a nova situacién e para protexer a sia maternidade, e contera as
referencias detalladas dos recursos de proteccion social existentes no ambito estatal,
autonémico e local, tanto publicos como privados e redes de voluntariado, adecuados as suas
necesidades.

4. O contido desta informacidn vira recollido nos protocolos que se elaboren para tal efecto.
Artigo 9°.-Da informacién telefénica e a través da internet.

1. A Xunta de Galicia facilitara a través do Teléfono da Muller, dependente do departamento
competente en materia de igualdade, asistencia telefénica de acceso xeral e gratuito que lle
permita a calguera embarazada conectar coa rede de apoio regulada nesta lei, asi como
acceder & informacion basica sobre os recursos de apoio e asistencia & maternidade previstos
neste texto legal e nos que en virtude deste se desenvolvan.

2. Asi mesmo, a Xunta de Galicia facilitara, a través da internet, toda a informacién de caracter
xeral prevista nesta lei.

Artigo 10°.-Da colaboracion e coordinacién administrativa.

1. A Xunta de Galicia, de conformidade coa lexislacién vixente, potenciara a cooperacion entre
a Administracién autonémica e os concellos, outras entidades locais e, se é 0 caso, a sla
federacién, por medio da celebracion de convenios de colaboracion, co fin de propiciar unha
maior difusién, entre as potenciais mulleres interesadas, da existencia da rede de apoio &
muller embarazada que crea esta lei e que supofia a sUa colaboracién activa na difusion,
aplicacion e eficacia da rede.

2. Asi mesmo, a Xunta de Galicia, no marco dunha maior eficacia e eficiencia das medidas de
apoio e asistencia & maternidade, promovera mecanismos especificos e instrumentos de
coordinacion interadministrativa e elaborara, se é o caso, 0s protocolos necesarios para a dita

efectividade.

3. O disposto na alinea anterior serd obxecto de especial aplicacidbn nos ambitos da
implementacién sociosanitaria, da coordinacién no sistema educativo, nos programas de
proteccion e integracion social, no perfeccionamento dos servizos de formaciéon e emprego, no
acceso a vivenda e en todos aqueles que poidan converxer no apoio e na asistencia a
maternidade.

4. A Xunta de Galicia poderd conceder subvencions e establecer convenios, de conformidade
coa lexislacién aplicable, coas entidades de interese xeral que se comprometan a ofrecer apoio,
asistencia e asesoramento & muller xestante no sentido previsto nesta lei.

5. As administracions publicas colaboraran e prestaran asistencia técnica, no ambito das suas
competencias respectivas, coas entidades de interese xeral previstas na alinea anterior.

Disposicions adicionais

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

8de9



lex.gal onTa

Primeira.-Plan integral de apoio & muller embarazada.

A Xunta de Galicia, e mais concretamente os departamentos competentes en materia de
sanidade, educacion, vivenda, transportes, emigracion, traballo, benestar e igualdade,
elaboraran, no prazo dun ano, un plan integral de apoio & muller embarazada que inclia as
oportunas acciéns e obxectivos para facer realidade a existencia da rede de apoio aqui
recollida e que supofia pofier a disposicién da muller embarazada recursos de tipo sanitario,
social, educativo e de calquera outro, tanto publicos como privados, que permitan axudar a
levar a bo termo os embarazos.

Segunda.-Familias monoparentais en Galicia.

A Xunta de Galicia, no prazo dun ano, elevara ao Parlamento de Galicia un informe sobre a
situacion das familias monoparentais en Galicia e dispofiera un elenco de medidas co fin de
mellorar a atencién e a cobertura social das suas necesidades.

Terceira.-Transversalidade da proteccién da maternidade na actuacién da Xunta.

A proteccion da maternidade informara, con caracter transversal, a actuacion da Xunta de
Galicia. Polo tanto, as actividades prestacionais ou de servizo publico, asi como as actividades
de fomento que desenvolva a Xunta ou as slUas entidades vinculadas e dependentes, deberan
considerar e priorizar a condicién de muller xestante.

Para estes efectos, determinaranse regulamentariamente os ambitos concretos nos que se
debera considerar e priorizar a condicion de muller xestante, e incluiranse, entre outros, e con

caracter preferente, 0s servizos sociais, a educacién, a sanidade, a vivenda, os transportes e o
emprego.

Disposicion derradeira

Unica.-Entrada en vigor.
Esta lei entrara en vigor o dia seguinte ao da sua publicacién no Diario Oficial de Galicia.
Santiago de Compostela, vinte e tres de xufio de dous mil dez.
Alberto Nufiez Feijéo

Presidente

